
Аннотация: инсон қобилияти ва истеъдоди муваффақиятларга эришишининг асосий 

шарти ҳам инсоннинг фаоллигидир. Чунки ўқитувчи қай даражада маҳоратли бўлмасин, 

агар ўқувчининг ўзи фаол бўлмаса, у муваффақиятга эриша олмайди. Чунки ўқитувчи 

ўқувчини ўқитиш жараёнида уни бошқариб боради. 

Ҳозирги даврда замонавий техника ва технологияларнинг ҳаѐтга кириб келиши инсон 

фаолиятида, ижтимоий онгида катта ўзгаришлар бўлишини тақозо этмоқда. Зеро, олам 

тўғрисида ва инсоннинг ҳаѐтда тутган ўрни тўғрисидаги тасаввурлари ўзгармоқда, 

тафаккури ва оламни тушинишнинг янги усуллари шаклланмоқда, маънавий-амалий 

ўзлаштиришнинг янги воситалари ва усулларига ўтиш юз бермоқда. 

Таълимда ижодий изланишлар ҳақиқий илмий назарияга, жамиятнинг ривожланиш 

қонуниятларига, ўқитишнинг назарий асослари, шахс ривожланишини ҳаракатга 

келтирувчи кучлари ва унинг шакллантириш шароитлари тўғрисидаги билимларнинг кенг 

тизимига таянган ҳолдагина мувафаққият қозонади.  

Инсон ҳаѐти шароитларини ўзгартирувчи ва инсонни ўзини ҳам ўзгартирувчи фаолият 

ҳозирги замонда таълимнинг умумий асосидир. Инсон фаолияти жамият тараққиѐтининг 

ҳар бир тарихий даврида турли хил кўринишлар, фаолиятнинг турли шаклларида 

фарқланади.  

Бироқ ички муносабатлар, улар ўртасидаги алоқалар доимий ва умумий бўлиб қолаверади. 

Улар фаолият тизимини ҳосил қилувчи асослардир. 

Маълумки, инсон ўз ғоя, фикр, қарашларини фақат фаолият давомида амалда қўллайди ва 

қайта яратади. 

Фаолият - атроф оламга нисбатан инсоннинг ўзига хос фаол муносабатидир. Чунки 

инсоннинг ҳаѐтда намоѐн бўлишининг муҳим шакли унинг воқеа - ҳодисаларга бўлган 

фаол иштирокидир. Ҳар қандай фаолиятда ҳаѐтий тажриба тўпланади, инсонда ўз 

атрофини ўраб олган борлиқни билиш жараѐни кечади, маълум билимлар эгаллаб 

олинади, малака ва кўникмалар ҳосил бўлади, натижада инсон фаолияти ривожланади. 

Шахс ривожланишига ирсият, муҳит, тарбиянинг таъсири билан бирга унга фаолиятнинг 

таъсири ҳам ўта муҳимдир.  

“Жамият билан доимий муносабатни ушлаб турувчи, ўз-ўзини англаб, ҳар бир ҳаракатини 

мувофиқлаштирувчи шахсга хос бўлган энг муҳим ва умумий хусусият – бу унинг 

фаоллигидир. Фаоллик – (лотинча “аktus”)- ҳаракат, “аktivus” –фаол сўзларидан келиб 

чиққан тушунча) шахснинг ҳаѐтдаги барча ҳатти-ҳаракатларини намоѐн этишини 

тушунтирувчи категориядир”,- деб таъкидлайди ўзбек олимаси В. М. Каримова. Шунинг 

учун ҳам психологияда шахс, унинг онги ва ўз-ўзини англаши муаммолари унинг 

фаоллиги, у ѐки бу фаолият турларида иштироки ва уни уддалашга алоқадор сифатлари 

орқали баѐн этилади. 

«Ижодий фаолият»,-деб таъкидлайди А. М. Матюшкин. – билиш жараѐнлари билан 

боғлиқ бўлган тизимдир ». 

Бир қатор психолог олимлар - В. С. Юркевич, Е. Л. Яковлевалар:«Ижодий фаолият –инсон 

фаоллигини мужассамлаштирувчи ҳаракатлар жараѐнидир. Ўқувчи шахси айнан турли 

фаолликлар жараѐнида шаклланади»,-деб ҳисоблайдилар. 

А. Н. Леонтьев фикрича, фаолиятнинг асосий психологик назарияси ва таълимга 

фаолиятли ѐндашув қуйидаги ғоялар ва тамойилларни ўзида қамраб олади: 

1. Фаолиятга методологик асос бир томондан объектив дунѐ, иккинчи томондан мияга 

руҳиятнинг таъсири натижасида вужудга келади . 

2. Руҳий таъсирнинг фаоллик касб этиши – бу субъектнинг эҳтиѐжи асосида амалга 

ошади. 

3. Моддий дунѐда субъектни фаолиятга йўналтириш, фаолиятнинг ўзи ҳам ижтимоий 

муносабатларда таркиб топади. 

4. Инсон фаолияти руҳиятининг ижтимоий тарихий табиатига боғлиқ бўлиб, бу жараѐн 

ижтимоий ҳаѐтнинг ўзида амалга ошади. 

5. Инсонфаолиятидаруҳиятичкифаолиятсифатиданамоѐнбўлади. 

Барча таҳлилларни умумлаштириб, қуйидаги фикрга келинди: фаолият – инсон онги ва 

тафаккури билан бошқариладиган, ўқувчи шахсининг эҳтиѐжларидан келиб чиқадиган, 

ҳамда эгалланган билимларни татбиқ этиш, ўзгартириш ва такомиллаштиришга 

қаратилган ўзига хос фаоллик шаклидир. 

Фаолият жараѐнида инсон шахсининг ҳар томонлама яхлит ривожланиши, атроф- оламга 

муносабати шаклланади. Инсон фаолияти мақсадга мувофиқ амалга ошиши учун уни 

тўғри ташкил этиш ва тўғри йўналтириш лозим. Лекин кўп ҳолларда шахснинг 

ривожланиши имкониятларидан фойдаланилмайди, тарбияланувчилар кўпинча ижтимоий 

меҳнат, билиш фаолиятини фаол ташкил эта олмайдилар, ҳаѐтда суст ҳаракат қиладилар. 

Ўқувчилар фаолиятининг асосий турларига ўйин, ўқиш, меҳнатни киритган ҳолда унинг 

асосий йўналишларини билиш, ижтимоий, спорт, бадиий, техник, ҳунармандчилик, 

эмоционал фаолиятларига ажратиш мумкин.  

Фаолият фаол ва пассив бўлади, фақат фаол фаолият инсоннинг барча имкониятларини 

руѐбга чиқаришга ѐрдам беради. Бундай фаолият инсонда қониқиш ҳосил қилади, инсон 

куч -қувватга тўлади. 

Меҳнатда фаоллик шахснинг маънавий-ахлоқий шаклланишга ундайди, уни янада 

муваққиятли меҳнат қилишга йўллайди. Ривожланаѐтган шахсни доимий фаолликка анча 

мураккаб ва қийин кечади. Зеро, ўқувчининг турли ѐшда унинг фаолияти ўзгариб туради. 

Шунинг учун бу борада мактабдаги оммавий тадбирлар билан бирга ҳар бир ўқувчининг 

инвидуал ва ѐш хусусиятларини ҳисобга оладиган ишлар амалга оширилиши мақсадга 

мувофиқ.  

Хуллас, шахс фаоллиги унинг ривожланишида восита эмас, балки унинг натижаси 

ҳамдир. “Таълим-тарбия шу вақтда мақсадга эришадики, қачон у ўзига ҳам бошқалари 

ҳам қувонч келтира оладиган ижтимоий, фаол, ташаббускор, ижодкор шахсни 

шакллантира олса. Ана шунда шахс фаолият жараѐнида унинг барча потенциал 

имкониятлари руѐбга чиқади”. Фаолиятга файласуфлар субъектининг объект билан ўзаро 

ҳаракати жараѐнидаги вазифасини характерлайдиган тушунча сифатида таърифлайдилар.  

